
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
 
Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ ու 7-րդ մասերը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականությունը հանդիսացող` Հայաստանի Հանրապետության պաշտպանության նախարարությանն ամրացված Հայաստանի Հանրապետության Երևան քաղաք, Նոր Նորք, Դավիթ Բեկի փողոց 155 հասցեում գտնվող Հայաստանի Հանրապետության պաշտպանության նախարարության Վազգեն Սարգսյանի անվան ռազմական համալսարանի 4-րդ զորանոցային շենքի 5572,3 քառ. մետր մակերեսով տարածքը (այսուհետ` անշարժ գույք) հետ վերցնել Հայաստանի Հանրապետության պաշտպանության նախարարությունից և ամրացնել Հայաստանի Հանրապետության ոստիկանությանը՝ Հայաստանի Հանրապետության ոստիկանությունում նոր ձևավորվող պարեկային ծառայությունը ժամանակավորապես տեղակայելու նպատակով:
2. Հայաստանի Հանրապետության պաշտպանության նախարարին՝ Հայաստանի Հանրապետության ոստիկանության պետի հետ համատեղ, սույն որոշումն ուժի մեջ մտնելուց հետո մեկամսյա ժամկետում, ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը՝ անշարժ գույքի պետական գրանցման հետ կապված ծախսերը կատարելով Հայաստանի Հանրապետության պետական բյուջեով Հայաստանի Հանրապետության ոստիկանության համար նախատեսված միջոցների հաշվին:
Հայաստանի Հանրապետության
վարչապետի պաշտոնակատար                                                  Ն․Փաշինյան
                           _____  _______  2021թ.                                                                                                                       ք.Երևան

ՀԻՄՆԱՎՈՐՈՒՄ

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման 

     1.        Ընթացիկ իրավիճակը և իրավական ակտի ընդունման անհրաժեշտությունը 
[bookmark: _GoBack]       ՀՀ կառավարության 2020թ․ ապրիլի 23-ի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» թիվ 638-Լ որոշմամբ նախատեսվել է ՀՀ ոստիկանությունում ստեղծել մեկ միասնական Օպերատիվ կառավարման կենտրոն (ՕԿԿ) և Պարեկային ծառայություն: Քննարկումների արդյունքում տվյալ կենտրոնի և ծառայության գործունեության վայր է որոշվել  ք. Երևան, Էրեբունի համայնք, Խորենացի 158 հասցեում տեղակայված շենք շինությունները, որոնք ենթակա են կապիտալ վերանորոգման: Տվյալ շինարարական աշխատանքների կատարման համար ֆինանսական միջոցներ հնարավոր է նախատեսել միայն ՀՀ օրենսդրությամբ սահմանված կարգով հաստատված և փորձաքննություն անցած նախագծային փաստաթղթերի հիման վրա: Նշված աշխատանքների իրականացման համար անհրաժեշտ նախագծանախահաշվային փաստաթղթերի ձեռքբերման նպատակով ՀՀ օրենսդրության պահանջներին համապատասխան կազմակերպվել է գնման գործընթաց, որի արդյունքում 2020թ․ սեպտեմբերի 10-ին N ՀՀՔԿ-ԳՀԽԾԲ-2018 ծածկագրով «Համաշին նախագիծ» ՍՊԸ-ի հետ կնքվել է պայմանագիր, որի համաձայն շինարարական աշխատանքների գումարը չափը հաշվարկվել է շուրջ 2,4 մլրդ. դրամ, իսկ կատարման ժամկետ է սահմանվել 930 օր: Հարկ է նշել, որ հիշյալ շինարարական աշխատանքների ձեռքբերման նպատակով «Գնումների մասին» օրենքի 15-րդ հոդվածի 6-րդ մասի հիմքով բաց մրցույթ «ԲՄ» գնման ձևով ս/թ հունիսի 2-ին կազմակերպվել է գնման գործընթաց, որի բացումը տեղի է ունեցել ս/թ հուլիսի 14-ին:  Նշված հանգամանքով պայմանավորված խնդիր է առաջացել նոր ձևավորվող Պարեկային ծառայության և ՕԿԿ-ի  տեղակայման հարցում: Քննարկումների արդյունքներով, որոշվել է  որպեսզի ՕԿԿ տեղակայվի ք. Երևան Նալբանդյան 130 հասցեում ՀՀ ոստիկանությանը ամրացված շենքում, իսկ  նշված ծառայությունը, մինչև շինարարական աշխատանքների ավարտը, տեղակայել Հայաստանի Հանրապետության պաշտպանության նախարարության Վազգեն Սարգսյանի անվան ռազմական համալսարանի 4-րդ զորանոցային շենքում։ Բացի այդ, քանի որ նշված շենքը երկար տարիներ շարունակ չի շահագործվել, ներկայումս ընթացիկ վերանորոգման անհրաժեշտություն կա, որը կիրականացվի Հայաստանի Հանրապետության 2021 թվականի պետական բյուջեով ՀՀ ոստիկանության ընդհանուր հատկացումների հաշվին։
     Հարկ է նշել, որ նոր պարեկային ծառայության գործարկվել է ս/թ հուլիսի 7-ին: 
      Նախագծի ընդունումը պայմանավորված է Հայաստանի Հանրապետության ոստիկանությունում ձևավորվող նոր պարեկային ծառայության գործարկումը և հետագա գործունեությունը պատշաճ ձևով կազմակերպելու ու ապահովելու անհրաժեշտությամբ:
     2․ Առաջարկվող կարգավորման բնույթը
Նախագծով առաջարկվում է ՀՀ ոստիկանությունում ձևավորվող նոր պարեկային ծառայությանը ժամանակավորապես շենքային  պայմաններով ապահովել:     
Նախագծի ընդունման դեպքում պետական բյուջեի եկամուտների ավելացում կամ նվազում չի նախատեսվում:

       3․ Նախագծի մշակման գործընթացքում ներգրավված ինստիտուտները
        Նախագիծը մշակվել է ՀՀ ոստիկանության կողմից:
       4. Ակնկալվող արդյունքը. 
	ՀՀ ոստիկանության նոր պարեկային ծառայության բնականոն գործունեության ապահովում:
      ՀՀ  ոստիկանություն

